
JONG BLOED: ’n Groeptentoon-
stelling van jong kuns. In die kuns-
saal van die SA Kunsvereniging,
Kerkstraat 35, Kaapstad.

"N MENS sou verwag dat ’n ten-
toonstelling met so ’n warm naam
nogal ’n polsslag het. En hy het
ook. Selfs die sakkerige ou wange
van onse muse, madam Kaapse
Skoonheid, vertoon ’n effense blos-
sie. Daar is jou wrintie waar lewe
in die Kaapse kuns, dis maar al
wat ek eintlik wil sé.

Of miskien moet ek dit darem
net eers s0 kwalifiseer voor ’n
mens van 'n krasse veralgemening
beskuldig word: die geld ten minste
'n jong en opkomende geslag
Kaapse kunstenaars. Hierdie der-
tig stuks voorspel iets goeds, al is

- sommige maar bloedjonk.

met die bekende

Miskien verbeel ek my, maar is
daar nie meer besoekers hier as ge-
woonlik nie? En die mense is opge-
wonde: “Aaaabsolutely faaantas-
tic”, sé die een esteet vir die ander.
“Een van die opwwwindendste ver-
samelings in 'n laaaang tyd”, sé ’n
ander kenner. Nee, ernstig nou, dis
min dat ’n mens enigiets in enige
kunssaal hoor. Dit maak die plek
sommer ook so half mensliker nou
dat daar darem gesprekke ont-
staan.

En hoekom lok Kaapse kuns nou
skielik reaksie uit? My raaiskoot

is eenvoudig dit: omdat die kuns

ook mensliker is, omdat 'n mens
kontak kan maak met die kunste-
naars se uitdrukkings. Daar is
heelwat intelligente stellings son-
der dat dit arty raak. Dit is iets

wat die kuns jare lank kortgekom

het. Ek sé dit nie beskuldigend nie.

Dit was nodig dt die kunswéreld ’n
ruk lank met sy eie tone gesit en
speel het. Tussen ons gesé: nou

weet hulle ten minste van hul tone
ook.

Dit is opvallend dat die meeste
Kunstenaars doenig is met ou be-
proefde mediums en tegnieke — en
in watter mate dit voor- of agter-
uitgang is, sal ek nie kan sé nie.
Maar dit is asof hierdie kunste-
naars gaan sit en besluit het om
eers die bekende onder die knie te
Kry voor hulle dalk met die 21ste-
eeuse truuks gaan begin. Ek weet
dit klink nou of hulle droé, konven-
sionele ou goedjies doen, maar dit
IS nie wat ek bedoel nie. Hulle
waag eintlik met die bekende — en

Kaapse kunstenaars se waagstukke

dit is baie opwindend.

Daar is byvoorbeeld 'n wonder-
like waagstuk met pastel (Tewie
Lotter), lieflike waagstukke met
etse (Huyshamer en Marica van
Dyk), tekenkundig doen Ellene
Louw potente dinge op papier, kyk
gerus na 'n baie treffende swaai-
beeldjie deur Kathy Binyamini.
Daar is nog baie ander. (Eintlik
was ek van plan om geen name te
noem nie ...)

Afgesien van wat die jongeres
uitbeeld - Nyanga-etnies, Parow-
etnies of Stellenbosch-etnies -
daar is veral ’n betrokkenheid ‘en
verlustiging in die medium self, om
dit regtig te laat gloei, wat die ten-
toonstelling ’n sprankel gee. Ek
meen van ja.

Deon Viljoen



